
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
       
	 
1. ՀՀ ֆինանսների նախարարություն
	06.12.2023թ.

	
	№ 01/9-2/23650-2023



	Վերակառուցման և զարգացման եվրոպական բանկի կառավարիչների խորհրդի 2024թ. տարեկան հանդիպման շրջանակներում գործարար համաժողովի կազմակերպումն ի սզբանե վերապահվել էր ՀՀ էկոնոմիկայի նախարարությանը, ինչն արտացոլված է նաև ՀՀ կառավարության՝ 2021թ. նոյեմբերի 18-ով հաստատված՝ ՀՀ կառավարության 2021-2026թթ. գործունեության միջոցառումների ծրագրում, և 2023թ. պետական բյուջեում նախատեսվել են ֆինանսական միջոցներ՝ 500 մլն ՀՀ դրամի չափով: 
Հետագայում, սակայն, տարեկան հանդիպման կազմակերպչական աշխատանքներն ամբողջ ծավալով վերապահվել են ՀՀ ֆինանսների նախարարությանը՝ հաշվի առնելով, որ ՎԶԵԲ կառավարիչների խորհրդում ՀՀ ֆինանսների նախարարն է նշանակված ՀՀ պաշտոնական ներկայացուցիչ՝ կառավարիչ: Միևնույն ժամանակ, ՀՀ ֆինանսների նախարարությունը նախաձեռնել է ՀՀ կառավարության 2021-2026թթ. գործունեության միջոցառումների ծրագրի փոփոխություն, որով տարեկան հանդիպման (այդ թվում՝ գործարար համաժողովի) կազմակերպումն ամբողջությամբ կվերապահվի ՀՀ ֆինանսների նախարարությանը:
Ինչ վերաբերում է աշխատանքների իրականացման ֆինանսական կողմին, հայտնում ենք, որ 2024թ. պետական բյուջեի նախագծով ՎԶԵԲ տարեկան հանդիպման կազմակերպման համար ՀՀ ֆինանսների նախարարությանը հատկացվել է 829.92 մլն ՀՀ դրամ: Հաշվի առնելով, որ նախնական գնահատված ֆինանսական կարիքն առավել մեծ է՝ որոշում է կայացվել՝ 2023թ. պետական բյուջեով գործարար համաժողովի կազմակերպման համար նախատեսված 500 մլն ՀՀ դրամն անհրաժեշտության դեպքում վերաբաշխումներ իրականացնելու միջոցով ուղղելու տարեկան հանդիպման կազմակերպման համար անհրաժեշտ ծախսերի ֆինանսավորմանը: 
Նշենք նաև, որ հիշյալ հարցը բազմիցս քննարկվել է տարեկան հանդիպման նախապատրաստական աշխատանքների կազմակերպման նպատակով ոլորտային գերատեսչությունների (այդ թվում՝ ՀՀ էկոնոմիկայի նախարարության) ղեկավարների տեղակալների մակարդակով ձևավորված աշխատանքային խմբի նիստերի ընթացքում, որոնց, սակայն, ՀՀ էկոնոմիկայի նախարարությունը մինչ օրս որևէ մասնակցություն չի ապահովել: 
Ելնելով վերոգրյալից, «ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքների համար «1165» ծրագրի 11008. Վերակառուցման և զարգացման եվրոպական բանկի տարեկան ժողովի շրջանակներում ներդրումային համաժողովի անցկացում միջոցառմամբ նախատեսված ֆինանսական միջոցներից հատկացումը համարում ենք ոչ նպատակահարմար:  

	Ընդունվել է: Նախագիծը խմբագրվել է:

[bookmark: _Hlk152944275]Համաձայն Հայաստանի տարածքային զարգացման հիմնադրամի և Զբոսաշրջության կոմիտեի կողմից ներկայացված առաջարկի՝ նախատեսվում են նվազեցնել 1190-12001  «Համաշխարհային բանկի աջակցությամբ իրականացվող Տեղական տնտեսության և ենթակառուցվածքների զարգացման  ծրագրի շրջանակներում ՀՀ տարբեր մարզերում զբոսաշրջության հետ կապված ենթակառուցվածքների բարելավմանն ուղղված միջոցառումներ» միջոցառման միջոցները:
Ուստի նպատակահարմար է նվազման ենթակա միջոցներն ուղղել 1165-11013 ««ԷՔՍՊՈ 2025» Օսակա, Կանսայ, Ճապոնիա համաշխարհային ցուցահանդեսին ՀՀ մասնակցության կազմակերպման աշխատանքներ» միջոցառմանը։

	Միաժամանակ խմբագրական առումով առաջարկում ենք. 
ա/ Նախագծի N 1 հավելվածում վերջնական արդյունքի նկարագրությունը փոխարինել «Պահուստային ֆոնդի կառավարման արդյունավետության և թափանցիկության ապահովում» բառերով, իսկ N 6 հավելվածը հանել՝ համապատասխան փոփոխություն կատարելով նաև նախագծի 1-ին կետում:
բ/ Նախագծի N 5 հավելվածում նվազեցվող տողում Միավորի գինը և Քանակը սյունակները լրացնելու անհրաժեշտությունը բացակայում է:

	



